
Deċiżjoni 21 ‑ Stadju ta’ Kumitat – Proċedura għall‑introduzzjoni ta’ klawżoli ġodda

	
	

	Deċiżjoni tas‑Sedja mogħtija mill‑President tal‑Kumitati, l‑Onor. Manuel Borda

	
	

	Talba
	Magħmula f’Seduta 530 tat‑22 ta’ April 1996 mill‑Prim Ministru, l‑Onor. Eddie Fenech Adami, dwar il‑proċedura għal‑introduzzjoni ta’ klawżoli ġodda fl‑istadju ta’ Kumitat

	
	

	Bażi
	Ordni Permanenti 44
Ordni Permanenti 101
Erskine May, 21 Edizzjoni

	
	

	Mogħtija
	Seduta 530 tat‑22 ta’ April 1996

	
	

	Konklużjoni
	Il‑President tal‑Kumitati rrimarka li:

1. Klawżoli ġodda jistgħu jiġu proposti minn kull membru tal‑Kamra, sakemm dawn ikunu rilevanti għall‑iskop tal‑Abbozz tal‑Liġi.
	
2. Bħala regola, dawn il‑klawżoli ġodda jiġu ttrattati fl‑aħħar tal‑konsiderazzjoni tal‑abbozz. Il‑proċedura hi stabbilita fl‑Ordni Permanenti 101 u ċjoè (a) tinqara n‑nota marġinali u dan ikun ekwivalenti għall‑Ewwel Qari; (b) issir il‑mistoqsija mingħajr diskussjoni, biex il‑klawżola l‑ġdida tiġi kkunsidrata bħala li għaddiet mit‑Tieni Qari u (c) biex din tiġi tifforma parti mill‑abbozz tal‑liġi u tibda l‑konsiderazzjoni tal‑klawżola fil‑Kumitat.
	
3. Is‑Sedja għandha l‑poter, jekk ikun hekk jidhrilha, illi tagħti permess lill‑membru li jressaq klawżola ġdida fi stadju li mhux bilfors ikun fl‑aħħar tal‑proċess jekk ikun hemm raġuni valida biex dan ikun jista’ jsir. L‑unika raġuni valida li tista’ tiġi mressqa hi illi emendi ta’ klawżoli oħra li għadhom ma ġewx ikkunsidrati jistgħu jkunu jiddependu fuq il‑klawżola l‑ġdida.
	
4. Għalhekk is‑Sedja ikollha bżonn teżamina l‑klawżoli ġodda li ser ikunu proposti sabiex tiddeċiedi f’liema stadju għandhom jiġu preżentati lill‑Kumitat.
		
5. Rigward l‑emenda proposta mill‑Onor. Karmenu Mifsud Bonnici, din hija, fis‑sustanza, introduzzjoni ta’ klawżola ġdida. Għalhekk mhijiex in order.

	
	

	Deċiżjoni
	THE CHAIRMAN: Onor. Membru, il‑proċedura li rridu nimxu biha hija dik li hawn imniżżla fl‑Erskine May ‑ quddiemi għandi l‑kopja tat‑21st edition li tgħid: 

‘New clauses are considered after the clauses of the Bill have been disposed of, unless the Committee has ordered otherwise.’
...

1. Klawżoli ġodda jistgħu jiġu proposti minn kull membru tal‑Kamra, sakemm dawn ikunu rilevanti mal‑iskop tal‑Abbozz tal‑Liġi.
	
2. Bħala regola, dawn il‑klawżoli ġodda jiġu ttrattati fl‑aħħar tal‑konsiderazzjoni tal‑abbozz. Il‑proċedura hi stabbilita fl‑Ordni Permanenti 101 u ċjoè (a) tinqara n‑nota marġinali u dan ikun ekwivalenti għall‑Ewwel Qari; (b) issir il‑mistoqsija mingħajr diskussjoni, biex il‑klawżola l‑ġdida tiġi kkunsidrata bħala li għaddiet mit‑Tieni Qari u (c) biex din tiġi tifforma parti mill‑abbozz tal‑liġi u tibda l‑konsiderazzjoni tal‑klawżola fil‑Kumitat.
	
3. L‑Ordni Permanenti 44 jagħti l‑poter lis‑Sedja li ‘tagħżel l‑emenda jew il‑klawżoli ġodda biex jiġu proposti, u jista’ jsejjaħ kull Membru li jkun ta avviż ta’ emenda biex jagħti dik l‑ispjegazzjoni tas‑suġġett tal‑emenda biex biha jista’ jifforma ġudizzju dwarha’. Għalhekk is‑Sedja għandha l‑poter, jekk ikun hekk jidhrilha, illi tagħti permess lill‑membru li jressaq klawżola ġdida fi stadju li mhux bilfors ikun fl‑aħħar tal‑proċess. Iżda irid ikun hemm raġuni valida biex dan ikun jista’ jsir. L‑unika raġuni valida li tista’ tiġi mressqa hi illi emendi ta’ klawżoli oħra li għadhom ma ġewx ikkunsidrati jistgħu jkunu jiddependu fuq il‑klawżola l‑ġdida.
	
4. Għalhekk is‑Sedja ikollha bżonn teżamina l‑klawżoli ġodda li ser ikunu proposti sabiex tiddeċiedi f’liema stadju għandhom jiġu preżentati lill‑Kumitat.
		
5. Rigward l‑emenda proposta mill‑Onor. Karmenu Mifsud Bonnici, din hija, fis‑sustanza, introduzzjoni ta’ klawżola ġdida. Għalhekk mhijiex in order.
...

KARMENU MIFSUD BONNICI: Mr Chairman, għandi nifhem li kull proposta ta’ emenda fis‑sens li tkun diġà tressqet l‑ewwel proposta għandha tiġi murija lilek ħalli mbagħad int tiddeċiedi f’liema stadju tiġi mressqa dik l‑emenda.

THE CHAIRMAN: Jekk tkun rilevanti ma’ dak li nkunu qed niddiskutu dak il‑ħin ngħid li tista’ tidħol, però jekk ma tkunx rilevanti allura tiġi diskussa fl‑aħħar.

ONOR. KARMENU MIFSUD BONNICI: Jekk tkun rilevanti tista’ titressaq awtomatikament! 

THE CHAIRMAN: Iva s‑Sedja taċċettaha basta tkun rilevanti għall‑klawżola li tkun under consideration.




